
ᑐᓴᒐᒃᓴᖅ 

ᓄᓇᕗᒥ ᒪᓕᒐᓕᐅᖅᑎᑦ ᑲᑎᒪᕐᔪᐊᕐᓂᖓᑦ ᐅᓐᓄᐊᒃᑯᑦ ᓯᕿᓂᖅᑎᓪᓗᒍ 

  ᐃᖃᓗᒃᑑᑦᑎᐊᖅ, ᓄᓇᕗᑦ (ᒪᐃ 23, 2001) - ᑕᓪᓕᒪᒋᔭᖓᓂ ᑲᑎᒪᕐᔪᐊᕐᓂᖓ ᓯᕗᓪᓕᖅᐹᒥ 
ᒪᓕᒐᓕᐅᖅᑎᖏᑕ ᓄᓇᕗᑦ ᑲᓇᑕᒥ ᓯᕗᓪᓕᖅᐸᐅᑦᑎᐊᕐᓗᑎᒃ ᒪᓕᒐᓕᐅᖅᑎᒋᔭᖏᓐᓂ ᑲᑎᒪᕐᔪᐊᕐᓂᖃᕐᓂᐊᖅᐳᑦ 
ᐅᓐᓄᐊᒃᑯᑦ ᓯᕿᓐᓂᖅᑎᓪᓗᒍ, ᑲᑎᒪᕐᔪᐊᕆᐊᓕᖅᐸᑕ ᑎᓴᒻᒥᕐᒥ, ᒪᐃ 24 ᒥ, ᐅᓐᓄᒃᑯᑦ ᐱᒋᐊᕐᓗᑎᒃ 10:00 
ᒧᐊᖅᑎᓪᓗᒍ ᐱᔭᕇᕐᓗᑎᒃ ᐅᓪᓛᖅᐸᓯᒃᑯᑦ 2:00 ᒧᐊᖅᑎᓪᓗᒍ. 

ᒪᓕᒐᓕᐅᖅᑎᑦ ᒫᓐᓇᐅᔪᖅ ᑲᑎᒪᕐᔪᐊᖅᐳᑦ ᕿᑎᕐᒥᐅᑦ ᑐᖅᑲᖅᑕᕐᕕᒋᔭᖓᓂ, ᐃᖃᓗᒃᑑᑦᑎᐊᕐᒥ. ᓄᓇᓕᐅᔪᖅ 
ᐃᓄᒋᐊᖕᓂᖃᖅᑎᒋᓪᓗᓂ 1500 ᓂᒃ ᕕᒃᑐᐊᕆᐊ ᕿᑭᖅᑕᖓᑕ ᓂᒋᐊᓃᓪᖢᓂ, ᐊᒻᒪ ᐅᑭᐅᖅᑕᖅᑑᑉ ᑭᒡᓕᙳᐊᖓᑕ 
ᐃᓗᐊᓃᓪᖢᓂ. ᑕᐃᒪᐃᓐᓂᖓᓄᑦ ᐃᑲᕐᕋᓄᑦ 24ᓄᑦ ᖃᐅᒪᐃᓐᓇᖃᑦᑕᖅᑐᑦ ᐱᒋᐊᕐᖢᓂ ᓄᕐᖑᐸᓗᐊᓂᑦ ᐊᐃᕐᕆᓕᐅᑉ 
ᑎᑭᓐᓇᓱᐊᕐᓂᖓᓂ ᐱᒋᐊᕐᓂᖓ ᓯᑎᐱᕆᐅᑉ. 

"ᐅᓐᓄᐊᒃᑯᑦ ᓯᕿᓐᓂᖅᑎᓪᓗᒍ ᑲᑎᒪᕐᔪᐊᖅᑎᓪᓗᒋᑦ ᐱᕕᒃᓴᖃᑦᑎᐊᖅᑎᑦᑎᕗᖅ ᐅᕙᑦᑎᓐᓂᒃ ᓇᓗᓇᐃᕐᓯᔾᔪᑎᒋᔭᐅᓗᓂ 
ᐊᒻᒪ ᐊᑐᕆᐅᕐᓗᑎᒃ ᐱᖅᑯᓯᖏᓐᓂᒃ ᓄᓇᕗᒥᐅᓄᑐᐊᖅ ᐊᑐᖅᑕᐅᕙᒃᑐᒥᒃ," ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎᐅᔪᖅ 
ᒪᓕᒐᓕᐅᖅᑎᓄᑦ, ᑭᐊᕙᓐ ᐅᐳᕋᐃᐊᓐ. 

ᑲᑎᒪᕐᔪᐊᕐᓂᕆᔭᖓᑦ ᒪᑐᐃᓚᐅᖅᑐᖅ ᒪᐃ 17-ᖑᑎᓪᓗᒍ ᐊᒻᒪ ᒪᑐᐃᕆᐊᕈᑎᖃᓚᐅᖅᑐᑦ ᕿᓚᐅᔾᔭᖅᑐᓂᒃ 
ᑲᑕᔾᔭᖅᑐᖃᖅᖢᓂᓗ, ᐊᒻᒪᓗ ᓴᓇᓪᓗᑎᒃ ᑐᐱᕐᕕᕕᓂᙳᐊᓂᒃ ᑐᑭᖃᖅᑎᑕᐅᑎᓪᓗᒍ ᐊᑕᐅᓯᐅᖃᑎᖐᖕᓂᕐᒥᒃ, 
ᐃᓛᒃᑯᖅᖢᑎᒃ ᒪᓕᒐᓕᖅᐅᑎᑦ ᐃᓕᓯᖃᑦᑕᓚᐅᖅᑐᑦ ᐅᔭᕋᖕᓂᒃ ᑐᐱᕐᕕᕕᓂᙳᐊᓕᐅᖅᖢᑎᒃ, ᐊᓯᖏᓐᓂᒡᓗ 
ᓴᓇᔭᐅᓂᑯᓂᒃ ᐃᓄᖕᓄᑦ ᓄᓇᒋᔭᖏᓐᓂᑦ ᐱᔭᐅᓯᒪᔪᓂᒃ ᐃᓕᐅᖅᑲᐃᓪᓗᑎᒃ. 

ᒪᓕᒐᓕᐅᖅᑎᒃᑯᑦ ᑲᑎᒪᕐᔪᐊᕐᓂᐊᕋᓱᒋᔭᐅᔪᑦ ᑎᑭᓪᓗᒍ ᒪᐃ ᓄᕐᖑᐊ. 

30 

 
ᑐᑭᓯᒋᐊᒃᑲᓐᓂᕐᕕᒃᓴᖅ ᐅᓇ: 

ᑐᓂ ᕉᔅ  
ᑐᓴᐅᒪᖃᑦᑕᐅᑎᓕᕆᔨ  
ᐅᖃᓘᑖ: 867 975 5106  
ᓱᑲᔪᒃᑯᑦ: 867 975 5190 

 


